ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ՍԵՐՈՒՑՔԱՅԻՆ ԿԱՐԱԳԻ ՆԿԱՏՄԱՄԲ ՍԱԿԱԳՆԱՅԻՆ ԱՐՏՈՆՈՒԹՅՈՒՆ ԿԻՐԱՌԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ պետական եկամուտների կոմիտե
	

	
	

	        Ներկայացնում ենք ՀՀ ՊԵԿ դիրքորոշումը և նկատառումները «Հայաստանի Հանրապետության տարածք ներմուծվող սերուցքային կարագի նկատմամբ սակագնային արտոնություն կիրառելու մասին» ՀՀ կառավարության որոշման նախագծի վերաբերյալ։
       Նախագծի 2-րդ կետի համաձայն որոշմամբ նախատեսված սակագնային արտոնությունը կիրառելի է մարտի 28-ից հետո ծագող հարաբերությունների նկատմամբ, սակայն կարգով նախատեսված չեն արդեն իսկ «Բացթողում ներքին սպառման համար» մաքսային ընթացակարգով ներմուծված ԱՏԳ ԱԱ համապատասխան ծածկագրերին դասվող ապրանքների նկատմամբ արտոնության վերականգնման կարգավորումները։
      Մասնավորապես կարգով հաստատվող Հավելված 1-ի․ 
       1․ 3-րդ կետի 8-րդ ենթակետում անհրաժեշտ է լրացնել «կամ ԱՏԳ գործունեություն իրականացնող» բառերը,
      2․ 9-րդ կետում «ներմուծվելիք» բառից հետո անհրաժեշտ է լրացնել  «(ներմուծված)» բառով։
      3․ 17-րդ կետում «Մաքսային ոլորտի լիազոր մարմինը» բառերը անհրաժեշտ է փոխարինել «ՀՀ պետական եկամուտների կոմիտե» բառերով
      4․ 20-րդ կետում անհրաժեշտ է լրացնել 4-րդ ենթակետ հետևյալ բովանդակությամբ․ «Բացթողնված ապրանքների՝ ս․ թ․ մարտի 28-ից հետո  «Բացթողում ներքին սպառման համար» մաքսային ընթացակարգով  բացթողնված ապրանքների մաքսային հայտարարագիրը» 
      5․ 27-րդ կետում «թերի» արտահայտությունը նպատակահարմար է հստակեցնել, նկարագրելով «թերի» համարվելու չափանիշը։ 
       Կարգում  նկարագրված է լիցենզիայի գործունեության կասեցման և համապատասխանաբար թերությունների շտկումից հետո վերականգնման մեխանիզմը, սակայն նախատեսված չեն դադարեցման դեպքերը, ինչպես նաև նախկին գործարքների նկատմամբ այդպիսի դադարեցման ազդեցության հետևանքները, ուստի առաջարկում ենք քննարկել նաև դրանց սահմանման նպատակահարմարությունը։

	Ընդունվել է մասնակի





















Կարգի 33-րդ կետը բավարար իրավական հիմքեր է ստեղծում նշված հարաբերությունները կարգավորելու հարցում։


	 2. Մրցակցության պաշտպանության հանձնաժողով
	

	
	

	          Մրցակցության պաշտպանության հանձնաժողովը ՀՀ տարածք ներմուծվող «Սերուցքային կարագի  նկատմամբ սակագնային արտոնություն կիրառելու մասին» Կառավարության որոշման համապատասխան նախագծերի վերաբերյալ հայտնում է հետևյալը․
       Առաջարկվում է քվոտան բաշխել բացառապես ներքին շուկայում իրացման նպատակով ներմուծում իրականացնող  տնտեսավարողների միջև:
       Նշված փոփոխությունը հնարավորություն կտա նշված ապրանքների մանրածախ իրացման ներքին շուկայում ապահովել ցածր գնով կարագի բավարար առաջարկ, այսինքն քվոտավորված ծավալը առաջնահերթ ուղղորդված կլինի սպառողների պահանջարկի բավարարմանը, որպես սոցիալական կարևորություն ունեցող առաջնային ապրանք։ Այս պարագայում, այն տնտեսավարող սուբյեկտները, որոնք կարագ են ձեռք բերում արտադրության մեջ օգտագործելու նպատակով, հնարավորություն կստանան ձեռք բերել քվոտավորված կարագ ներքին շուկայից, ինչը կապահովի նաև մրցակցությունը արտադրող փոքր, միջին և մեծ տնտեսավարող սուբյեկտների միջև։
         Բացի այդ 2022 թվականի մարտի 28-ից մինչև ապրիլի 25-ը  3-րդ երկրներից ներմուծվել է 79.5 տոննա կարագ, հետևաբար հետադարձ ուժ կիրառելու անհրաժեշտություն կարծում ենք չկա։
	Չի ընդունվել



2022 թվականի ապրիլի 15-ի «Կարագի նկատմամբ մի շարք Մաքսային միության Հանձնաժողովի մի շարք որոշումների մեջ փոփոխություն մտցնելու մասին» Եվրասիական տնտեսական հանձնաժողովի Խորհրդի N58 որոշմամբ  նման տարանջատում նախատեսված չէ










2022 թվականի ապրիլի 15-ի «Կարագի նկատմամբ մի շարք Մաքսային միության Հանձնաժողովի մի շարք որոշումների մեջ փոփոխություն մտցնելու մասին» Եվրասիական տնտեսական հանձնաժողովի Խորհրդի N58 որոշմամբ սահմանված է դրույթ, համաձայն որի վերջինիս գործողությունը տարածվում է 2022 թվականի մարտի 28-ից ծագած հարաբերությունների վրա։ Որոշմանը հետադարձ ուժ չտալը կարող է բողոքարկման հիմքեր առաջացնել։ 


	
	

	 3. ՀՀ ֆինանսների նախարարություն
	№01/2-1/9341-2022

	
	23․05․2022թ․

	ՀՀ վարչապետի ս.թ. մայիսի 19-ի թիվ 02/16.20/15853-2022 հանձնարարականի կատարման կապակցությամբ, «Հայաստանի Հանրապետության տարածք ներմուծվող սերուցքային կարագի նկատմամբ սակագնային արտոնություն կիրառելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	
Ընդունվել է

	
	

	 4. ՀՀ արդարադատության նախարարություն
	№ 01/27.0.01/22289-2022

	
	23․05․2022թ․

	
Ի կատարումն ՀՀ վարչապետի՝ 2022 թվականի մայիսի 19-ի թիվ 02/16.20/15853-2022 հանձնարարականի` կից ներկայացվում է «Հայաստանի Հանրապետության տարածք ներմուծվող սերուցքային կարագի նկատմամբ սակագնային քվոտա կիրառելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածք ներմուծվող սերուցքային կարագի նկատմամբ սակագնային քվոտա կիրառելու մասին» Հայաստանի Հանրապետության կառավարության որոշման նախագծի վերաբերյալ

1.	«Հայաստանի Հանրապետության տարածք ներմուծվող սերուցքային կարագի նկատմամբ սակագնային քվոտա կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերևի աջ անկյունում անհրաժեշտ է լրացնել «ՆԱԽԱԳԻԾ» բառը՝ համապատասխանեցնելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի դրույթներին:
2.	Նախագծի նախաբանում «օրենքի» բառից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
3.	Նախագծի 3-րդ կետի 1-ին ենթակետով հաստատվող N 1 հավելվածի (այսուհետ՝ Հավելված) 1-ին կետում «Արտաքին տնտեսական գործունեության մասնակիցների միջև սերուցքային կարագի՝ Հայաստանի Հանրապետության ներմուծման թույլատրելի ծավալի բաշխման կարգով (այուհետ՝ կարգ)» բառերն առաջարկում ենք փոխարինել «Սույն կարգով» բառերով:
4.	Հավելվածի 3-րդ կետի 4-րդ ենթակետում «սույն որոշման 1-ին կետում նշված ապրանքներ» բառերն առաջարկում ենք փոխարինել «ԵԱՏՄ ԱՏԳ ԱԱ 0405 10 110 0 և 0405 10 190 0 ծածկագրերին դասվող սերուցքային կարագ» բառերով:
5.	Հավելվածի 6-րդ կետում «մինչ նշված՝» բառերն առաջարկում ենք փոխարինել «մինչև» բառով:
6.	Հավելվածի 10-րդ կետում անհրաժեշտ է հստակեցնել, թե որ պահից է հաշվարկվում Հավելվածի հիշյալ կետով նախատեսվող «3 աշխատանքային օր» ժամկետը:
7.	Հավելվածի 15-րդ կետում «սույն կարգի 20-րդ կետի պահանջներին համապատասխան» բառերն անհրաժեշտ է փոխարինել «համաձայն՝ ձև N 1-ի» բառերով՝ հաշվի առնելով այն հանգամանքը, որ Հավելվածի 20-րդ կետում հայտին ներկայացվող պահանջներ նախատեսված չեն:
8.	Հավելվածի 18-րդ կետում «ներկրող» բառն առաջարկում ենք փոխարինել «ներմուծող» բառով:
9.	Հավելվածի 20-րդ կետում «ընկերության» բառն անհրաժեշտ է փոխարինել «իրավաբանական անձի» բառով: Հավելվածի նույն կետում «գտնվելու հասցեն» բառերն անհրաժեշտ է փոխարինել «գտնվելու վայրը» բառերով՝ համապատասխանեցնելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի պահանջներին:
10.	Հավելվածի 27-րդ կետում «26-րդ» բառն անհրաժեշտ է փոխարինել «25-րդ» բառով՝ հաշվի առնելով այն հանգամանքը, որ հայտատուի ներկայացրած փաստաթղթերը լիազոր մարմնում մուտքագրվելուց հետո, թերի լինելու դեպքում հայտատուին դրա մասին տեղեկացումը նախատեսված է Հավելվածի 25-րդ կետով:
11.	Հավելվածի 32-րդ կետի 2-րդ ենթակետում «ֆիզիկական անձի» բառերից առաջ անհրաժեշտ է լրացնել «անհատ ձեռնարկատեր հանդիսացող» բառերը՝ հաշվի առնելով այն հանգամանքը, որ Հավելվածի 3-րդ կետի 6-րդ ենթակետի համաձայն՝ արտաքին տնտեսական գործունեության մասնակիցներ կարող են հանդիսանալ միայն իրավաբանական անձինք կամ անհատ ձեռնարկատերերը:

